
Annotatsiya. Mediatsiya tushunchasi, lotincha “mediare” so‘zidan olingan bo‘lib, “vositachilik qilish” degan 
ma’noni anglatadi. Tomonlar o‘rtasidagi nizolarni hal qilish mas'uliyatli vazifa hisoblanadi, shuning uchun 
ko‘pgina xorijiy mamlakatlarda mediatorga kasbiy malaka, mediatsiya sohasida qo‘shimcha maxsus tayyorgarlik, 
yosh va amaliy tajribaga oid maxsus talablar mavjud. Aksariyat xorijiy mamlakatlarda nizolarni sudga nisbatan 
mediatsiya orqali hal etish rivojlangan va uning ko‘rsatkichi ancha yuqori. Ushbu maqolada mediatsiya hamda 
nizolarni hal qilishda uning o‘rni, shu bilan bir qatorda, uning muammolari yoritilib, ushbu muammolar yuzasidan 
amaliy takliflar beriladi va xorijiy davlatlarda mediatsiyasining o‘rni tahlil qilinadi. 

Abstract: The concept of mediation is derived from the Latin word "mediare", which means "to mediate". 
Resolving disputes between parties is a responsible task, therefore, in many foreign countries, there are special 
requirements for a mediator regarding professional qualifications, additional special training in the field of 
mediation, age and practical experience. In most foreign countries, resolving disputes through mediation is 
developed compared to the courts and its rate is much higher. This article discusses mediation and its role in 
resolving disputes, as well as its problems, gives practical suggestions on these problems and analyzes the role of 
mediation in foreign countries. 

Key words: mediation, dispute, law, mediation, court, agreement, mediator, peace 

Ma’lumki, huquqiy nizolarni hal etishning o‘ziga xos shakli sifatida mediatsiya bugungi 

kunda nizolarni samarali va tejamkor hal etish imkoniyatlari tufayli sezilarli o‘rin egalladi. 

Mamlakatimizda mediatsiya institutini milliy qonunchilikka joriy etish bo'yicha islohotlar 

bosqichma-bosqich amalga oshirildi. Dastlab O'zbekiston Respublikasi Prezidentining 2017-yil 

7-fevraldagi PF-4947-son Farmoni bilan 2017 2021-yillarda O'zbekiston Respublikasini 

rivojlantirishning beshta ustuvor yo'nalishi bo'yicha Harakatlar strategiyasi tasdiqlandi va 

ikkinchi asosiy ustuvor yo'nalishlardan biri sifatida qonun ustuvorligini ta'minlash va sud-

huquq tizimini yanada isloh qilish etib belgilandi [1]. Ushbu ustuvor yo'nalish doirasida 

sudlarni yanada ixtisoslashtirish, sud apparatini mustahkamlash, xo'jalik sudlari tizimida 

mintaqaviy apellatsiya sudlarini tashkil etish. fuqarolik, jinoyat ishlari bo'yicha sudlar va 

xo'jalik sudlarining qilish etib belgilandi. 2017-2021-yillarda O'zbekiston Respublikasini 

rivojlantirishning beshta ustuvor yo'nalishi bo'yicha Harakatlar strategiyasini "Xalq bilan 

muloqot va inson manfaatlari yili"da amalga oshirishga oid Davlat dasturining 79-bandida 

https://doi.org/10.47390/978-9910-09-176-6/rkm-44

sudgacha fuqarolik va xo'jalik nizolarini hal etishning asosiy tushunchalari, maqsadlari, 

vazifalari, mexanizmlarini belgilovchi "Yarashtiruv jarayonlari (mediatsiya) to'g'risida"gi 

O'zbekiston loyihasini ishlab chiqish vazifasi belgilandi. Mediatsiya deganda taraflar o‘rtasidagi 

nizoni ularning ixtiyoriy roziligi asosida uchinchi shaxs ya’ni mediator orqali hal qilish usuli 

tushuniladi. BMT ustavining 33-moddasida mediatsiya (vositachilik) nizolarni hal etish vositasi 

sifatida tan olingan [2]. Yevropa parlamenti va kengashining 2008-yilgi 52-direktivasida 

fuqarolik va tijorat nizolarida mediatsiya tushunchasiga quyidagicha ta’rif beriladi: «Taraflar 

boshlab bergan yoki sud tomonidan tayinlangan yoxud milliy qonunchilik bilan 

belgilanganidan qat’i nazar, ikki yoki undan ortiq nizolashuvchi taraflarning nizoni hal etish 

to‘g‘risida kelishuvga erishish maqsadida uchinchi shaxsga murojaat etish jarayonidir» [3]. 

mediatsiyada taraflar mediatorni ixtiyoriy tanlaydilar, sudda esa sudyani tanlash huquqi 

berilmagan, mediatsiyada o‘z ixtiyorlari bilan rozi bo‘lib, istalgan mediatorni tanlasalar, sudga 

faqat yashash joyi bo‘yicha murojaat qilishlari mumkin. Shuningdek, sudning vazifasi kim haq, 

kim aybdorligini aniqlash bo‘lsa, mediatsiyada taraflar o‘rtasidagi hamkorlik va do‘stona 

munosabatlarni saqlab qolingan holatda kelishuvga erishish asosiy maqsad qilib olinadi. 

Sudlarning ish hajmi kattaligidan ishlarni ko‘rib chiqish bir necha oy va undan ortiq vaqtga 

cho‘zilib ketadi, mediatsiya jarayoni esa juda qisqa muddatda ham yakunlanishi mumkin; 

mediatsiya sud jarayoniga qaraganda har tomonlama tejamli bo‘ladi. Sudda qaror faqat 

qonunga asoslanib qabul qilinadi, mediatsiyada esa qarorni taraflarning o‘zlari qabul qiladilar. 

Sud tartibida ko‘riladigan nizolar bo‘yicha bir taraf foydasiga chiqarilgan qaror ikkinchi 

tarafning ziyoniga xizmat qiladi. Mediatsiyani qo‘llashda taraflar ixtiyoriy ravishda mediativ 

kelishuv tuzish orqali nizoni hal qilish yo‘llari va usullari, kelishuvda belgilangan 

majburiyatlarni bajarish muddatlari hamda ushbu majburiyatlarni bajarmaslik oqibatlarini 

ham belgilab qo‘yishlari mumkin.  

Hozirgi vaqtda O‘zbekiston Respublikasida 2018-yilda qabul qilingan “Mediatsiya 

to‘g’risidagi” qonun amal qiladi [4]. Mazkur qonunning maqsadi nizolarni tartibga solishning 

muqobil usullarini rivojlantirish uchun huquqiy shart-sharoitlar yaratish, sud tizimiga 

tushadigan ish hajmini kamaytirishdan iborat. Mediatsiya ixtiyorilik, taraflarning hamkorligi va 

teng huquqliligi, maxfiylik, mediatorning mustaqilligi va xolisligi prinsiplari  asosida amalga 

oshiriladi. O.Xolmizaev va R.Sagatov mediatsiyaning quyidagi prinsiplarini ajratib ko‘rsatgan: 

taraflarning teng huquqliligi, ixtiyoriyligi, o‘zaro hurmati, maxfiyligi, jarayonning maxfiyligi, 

shaffofligi, mediatorning xolisligi [5]. F.Otaxonovning ta’kidlashicha, mediatsiya maxfiylik, 

ixtiyoriylik, tomonlarning hamkorligi va teng huquqligi, mediatorning mustaqilligi va xosligi 

prinsiplari asosida amalga oshiriladi [6] 

Mediatorlik jamiyatdagi barqarorlik va tinchlikni ta’minlashga xizmat qiladi. Sababi 

mediatsiya orqali adolatli kelishuvlarga erishiladi va fuqarolarda sud tizimiga bo‘lgan yukni 

kamaytirgani sababli ijtimoiy ishonchni oshiradi. Shuningdek nizolarni o‘zaro hal qilish 

madaniyatini shakllantiradi. Taraflar o‘rtasidagi munosabatlarni ijobiy saqlab qolib, 

mahallalardagi ijtimoiy birdamlikni ta’minlashga yordam beradi. 

O‘tgan vaqt davomida jamiyatimizda mediatsiyani yanada keng qo‘llash maqsadida 

qonunchilik hujjatlarida mediatsiyani sudgacha,sudda va ijro bosqichlarida qo‘llash 

mumkinligi, sudlarda mediativ kelishuv tuzilganda, davlat boji qaytarib berilishi kabi imtiyozli 

normalar belgilandi. 



Yangi davr ilm-fani: inson uchun innovatsion gʻoya va yechimlar. 
III Respublika ilmiy-amaliy konferensiyasi materiallari, (2025-yil, iyun) 

https://konferensiyalar.uz/Respublika_anjumani  
 

 

202 

O‘zbekiston Respublikasi Prezidentining 2022 yil 28 yanvardagi PF-60-sonli “2022-

2026 yillarga mo‘ljallangan yangi O‘zbekistonning taraqqiyot strategiyasi to‘g‘risida”gi 

Farmoni da nizolarni hal etishning muqobil usullaridan keng foydalanish uchun zarur tashkiliy-

huquqiy shart-sharoitlarni yaratish, yarashuv institutini qo‘llash doirasini yanada 

kenlaytirishga e’tibor qaratilgan. 

Fuqarolik protsessual kodeksning 17-bobi yarashtiruv tartib-taomillari ni tartibga 

soladi. Unda mediativ kelishuv da’vo tartibida yuritiladigan har qanday ish bo‘yicha birinchi 

instansiya sudida sud alohida xonaga (maslahatxonaga) sud hujjatini qabul qilish uchun 

chiqquniga qadar taraflar tomonidan tuzilishi mumkinligi belgilab qo‘yilgan [7]. 

Mediatsiya fuqarolik nizolarini hal etishda juda samarali. Hozirgi kunda rivojlangan 

xorijiy davlatlar huquqiy tizimida nizoni sudgacha olib bormasdan, muqobil yo‘l bilan hal 

qilishga qaratilgan mediatsiya yarashtiruv protsedurasi alohida ahamiyat kasb etmoqda. 

Kelishuv tartiblari, ayniqsa, anglo-sakson huquq tizimida va kontinental Yevropa 

mamlakatlarida rivojlangan. Amerika Qo'shma Shtatlarida mediatsiya tartibida ko‘rilgan  

ishlarning 95%i sudgacha bormaydi. Germaniyada muzokaralarning 90% dan ortig'i kelishuv 

bitimi bilan yakunlanadi, xususan, Quyi Saksoniyada bu ko‘rsatkich - 97% ni tashkil etadi. 

Buyuk Britaniyada nizolarning 90-95% i sudgacha hal qilinadi. Yevropada esa  mediatsiyaning 

muvaffaqiyat darajasi 40-80% ni tashkil qiladi. 

O‘zbekistonda mediatsiya sohasidagi  kamchilik va muammolarni tahlil qilib, ularni hal 

qilish masalalarini ko‘rib chiqamiz. 

Mediatsiya sohasidagi asosiy muammolardan biri-mediatsiya faoliyatini tartibga 

soluvchi qonunchilikning to‘liq shakllanmaganligi va talabga javob bermasligidir. Fuqarolar esa 

mediatsiya to‘g’risida to‘liq va aniq ma’lumotga ega emas,shuning uchun ham ular mediatorga 

emas, asosan, sudga murojaat qilishni afzal ko‘rishadi. AQSHda esa butun huquq tizimi 

ko'pchilik nizolarning sudgacha ixtiyoriy ravishda hal etilishini ta'minlashga qaratilgan 

bo‘lib,hattoki tomonlar mediator bilan bog'lanishlari uchun sud muhokamasi to'xtatilishi 

mumkin. Mamlakatda nizolarni hal qilish milliy instituti hamda xususiy va davlat mediatorlik 

xizmatlari mavjud. Bu muammoni hal qilish uchun “Mediatsiya to‘g’risida”gi qonunni qayta 

ko‘rib chiqib,barcha sohalarni hal qilishga qaratilgan moddalarni qo‘shish zarur. Shuningdek, 

2018-yil 20-dekabrda qabul qilingan mediatsiya bo‘yicha Singapur konvensiyasini qabul qilish 

orqali ham ushbu soha bo‘yicha yangiliklar qabul qilinishi hamda boshqa ko‘pgina mediatsiya 

rivojlangan davlatlar bilan hamkorlik amalga oshirilib, ularning tajribasi o‘rganilib,qo‘llanilishi 

mumkin. 

Keyingi muammo – sudlarning mediatsiyani muqobil vosita sifatida emas,balki ikkinchi 

darajali jarayon sifatida qabul qilishidadir. Shuning uchun ham sud tizimida mediatsiyani 

majburiy yoki ixtiyoriy bosqich sifatida joriy etish hamda sudyalarning mediatorlar bilan 

hamkorligini mustahkamlash zarur. Oilaviy nizolarda esa sudlarga alternativ sifatida 

mediatsiya xizmatlarini tavsiya etish orqali ushbu sohaning rivojiga hissa qo‘shiladi. Sudda 

taraflar sudyani tanlay olmaydi, sudga esa faqat yashash joylari bo‘yicha murojaat qilishga 

majburdirlar,  sudning asosiy vazifasi taraflarning qaysi biri haq yoki aybdorligini aniqlashdan 

iborat bo‘lsa, mediatsiya, aksincha,taraflarning kelishuviga erishishga hamda mediatorning 

yordami bilan nizoni hal qilishning turli xil yechimlarini muhokama qilishga qaratilgan, sudda 

taraflar sud qaroridan norozi bo‘lsalar ham uni bajarishga majbur bo‘lishadi yoki apellatsiya 

shikoyati bergan taqdirlaridayam apellatsiya instansiyasi birinchi instansiya qarorini 

o‘zgarishsiz qoldirsa, davlat boji to‘lashlaridan tashqari, hal qiluv qarorini bajaradilar, lekin 

mediatsiyada barcha qarorlar faqat taraflarning o‘zaro kelishuvi asosida qabul qilinadi va ular 

ixtiyoriy ravishda uni bajarish majburiyatini oladilar. Masalan,Germaniyada sudlar mediatorlar 

bilan bevosita  ish olib boradi, bu esa yuzaga kelishi mumkin bo‘lgan sud jarayonlari sonini 

sezilarli darajada kamaytiradi. Xitoyda nizolarning 30% ga yaqini suddan tashqari hal qilinadi. 

Ushbu mamlakatda, agar tomonlar mediatsiya doirasida kelishuvga erishsa va uni hakamlik 

sudlari  tomonidan ko'rib chiqish uchun belgilangan tartibda tasdiqlasa, bunday bitim hakamlik 

sudining qarori (arbitraj) kuchiga ega bo'ladi. Shuning uchun sudning mediatsiya bilan 

hamkorlikda ish olib borishi yo‘lga qo‘yilib, nazorat qilinishi kerak. 

Va oxirgisi, mediatsiyaning cheklangan holda qo‘llanilishi. Har bir soha bo‘yicha 

mediatsiya qo‘llanilishi bo‘yicha qonun qabul qilinib, tartibga solinishi kerak.  

Xulosa o‘rnida aytganda, mediatsiya mexanizmi, nafaqat,nizolarni tinch yo‘l bilan hal 

qilishga yordam beradi,balki jamiyatning barqarorligini va birdamligini ta’minlashga hissa 

qo‘shadi. Tadqiqot natijalari shuni ko‘rsatadiki,mediatsiya sud jarayonlariga nisbatan tez va 

iqtisodiy jihatdan qulay bo‘lib, nizolarni hal qilishni yengillashtiradi hamda taraflarning 

kelishuviga sabab bo‘ladi. Bu esa taraflar o‘rtasidagi munosabatlarni saqlab qolish hamda 

bolalar manfaatini himoya qilishda muhim hisoblanadi. Ushbu tadqiqot mediatsiya institutini 

rivojlantirish va uni keng tarqalishi zarurligini ko‘rsatdi. Bunda mediatsiya faoliyatini tartibga 

soluvchi qonun hujjatlarini takomillashtirish yuzasidan islohotlar olib borish, sudlarning 

mediatsiya bilan hamkorligini yo‘lga qo‘yish va rivojlantirish, ushbu sohani keng tarqalishi 

uchun  mediatorlar malakasini oshirish,qayta o‘qishlari uchun chuqurlashtirilgan maxsus 

kurslar tashkil etishni  taklif etaman. Mediatsiya insoniylik hamda muloqotga asoslangan 

yondashuvi,natijaviyligi va tezkorligi bilan jamiyat rivojiga katta hissa qo‘shadigan vosita 

hisoblanadi. 

